
Annotatsiya: Ushbu maqolada milliy turizm brendini shakllantirishda iqtisodiy 

innovasion rivojlanish tendensiyalariuning barqaror rivojlanishni ta’minlashdagi o‘rni juda 

muhimdir. Bugungi kunda turizm sohasida barqarorlik va atrof-muhitni muhofaza qilishga 

e’tibor qaratish, nafaqat ekologik jihatdan toza turizmni rivojlantirish, balki milliy brendning 

global miqyosda raqobatbardoshligini oshirish uchun ham zarurdir. Bugungi kunda turizm 

sohasida yashil iqtisodiyotning roli tobora ortib bormoqda. Bu, ayniqsa, atrof-muhitni himoya 

qilish, tabiiy resurslarni tejash va barqaror rivojlanishni ta’minlashni istagan mamlakatlar 

uchun muhim ahamiyatga ega. O‘zbekistonda mintaqalarning iqtisodiy barqarorligini 

ta’minlash, hududlarni innovasion iqtisodiy rivojlantirish borasida keng ko‘lamli islohotlar 

amalga oshirilmoqda. 

Kalit so‘zlar: Yashil iqtisodiyot, milliy turizm, tendensiya, ekologik iqtisodiyot, atrof-

muhit iqtisodiyoti,   yashil  siyosat, Xalqaro iqtisodiy munosabatlar nazariyasi, iqtisodiyotni 

modernizatsiyalash, innovatsion iqtisodiyot. 

Kirish  

Kichik va o‘rta biznesni qo‘llab-quvvatlash orqali milliy turizm brendini shakllantirishda 

innovasion yechimlarni joriy qilish orqali kichik va o‘rta biznesni rivojlantirish mintaqaviy 

iqtisodiy o‘sish uchun muhimdir. Buning uchun davlat va xususiy sektor hamkorligi, moliyaviy 

yordam va konsalting xizmatlari taqdim etiladi. Xalqaro hamkorlik va investitsiyalarni jalb 

qilish orqali xorijiy investitsiyalarni jalb qilish va xalqaro hamkorlikni rivojlantirish 

Innovatsiyalarni mintaqaviy iqtisodiyotga joriy etishda muhim o‘rin tutadi. Bu jarayonda 

xalqaro tajriba almashish, texnologiyalarni import qilish ahamiyatga ega. 

O‘zbekiston mintaqalarining ijtimoiy-iqtisodiy ko‘rsatkichlari turli tendensiyalarga ega. 

Mintaqa iqtisodiyotida milliy turizm brendini shakllantirishda innovasion rivojlantirish 

tendensiyalari zamonaviy iqtisodiy model va texnologiyalarni joriy qilish orqali 

mintaqalarning raqobatbardoshligini oshirish va barqaror rivojlanishni ta’minlashga 

qaratilgan. 

Milliy turizm brendini shakllantirishda yashil iqtisodiyotning ahamiyati, birinchi 

navbatda, mamlakatning ekologik mas’uliyatini namoyish etish va tabiiy resurslarni asrashga 

qaratilgan strategiyalarni amalga oshirish orqali ko‘rsatiladi. Bu orqali nafaqat atrof-muhitga 

bo‘lgan ta’sir kamayadi, balki turizmni rivojlantirishning barqaror modeli yaratiladi, bu esa 

mamlakatni dunyo miqyosida e’tirof etilishiga yordam beradi. 

Barqaror turizm—bu ekologik toza va ijtimoiy mas’uliyatli turizmni anglatadi. Yashil 

iqtisodiyot tamoyillari asosida barqaror turizmni rivojlantirish, milliy brendni 

shakllantirishda muhim o‘rin tutadi. Bunday turizm nafaqat ekologik jihatdan, balki ijtimoiy 

va iqtisodiy jihatdan ham barqaror rivojlanishni ta’minlaydi. Barqaror turizmni 

rivojlantirishning asosiy yo‘nalishlari quyidagilardir: 

Tabiiy resurslarni samarali boshqarish: Tabiiy hududlarda sayohat qilishda atrof-

muhitni muhofaza qilish, resurslarni tejash va ularni qayta tiklash amaliyotlarini qo‘llash 

zarur. 

Mahalliy aholini qo‘llab-quvvatlash: Barqaror turizm, mahalliy aholi uchun ish o‘rinlari 

yaratish va ularning turmush darajasini oshirishga yordam beradi. Bu, o‘z navbatida, 

mamlakat iqtisodiy barqarorligini ta’minlaydi. 

Ekoturizmni rivojlantirish: Ekoturizm faoliyatlarini rivojlantirish, tabiiy va madaniy 

merosni saqlash orqali milliy brendni ekologik mas’uliyatli turizm yo‘nalishida tanitish 

mumkin. 

Energiya samaradorligi va chiqindilarni kamaytirish: Barqaror turizmni amalga 

oshirishda energiya samaradorligi, qayta tiklanadigan energiya manbalaridan foydalanish, 

chiqindilarni kamaytirish va qayta ishlash masalalari ham muhim ahamiyatga ega. 

Masalaning qo‘yilishi va tadqiqot usuli 

 Yashil iqtisodiyotning milliy turizm brendini shakllantirishdagi o‘rni shundaki, 

brendning ekologik va ijtimoiy mas’uliyatini namoyish etish orqali mamlakatni tanitish 

mumkin. Yashil iqtisodiyot asosidagi turizm brendi, ayniqsa, ekologik ongli sayohatchilar 

uchun jozibador hisoblanadi. Bunday turizm yo‘nalishlari, o‘zining ekologik mas’uliyatiga, 

innovatsion va barqaror rivojlanish tamoyillariga asoslanib, mamlakatni dunyo bo‘ylab 

mashhur qiladi. 

Bu davrda iqtisodiy adabiyotlarda “atrof-muhit iqtisodiyoti” deb nomlangan yangi 

yo‘nalish paydo bo‘ldi. Ushbu yo‘nalish doirasida iqtisodiy faoliyatning atrof-muhitga ta’siri 

natijasida yuzaga kelayotgan ijtimoiy-iqtisodiy oqibatlar talqin etila boshlandi. Unga muvofiq 

ekologik muammolarni amaldagi iqtisodiy munosabatlar doirasida hal etish va xalqaro 

darajada umumlashtirilishi zaruriati paydo bo‘ldi va shular yuzasidan ilg‘or fikrlar shakllandi 

[2].  

Tadqiqot natijalari 

Global bozorga chiqish: Yashil turizmning ommaviylashishi orqali mamlakatning 

ekologik turizmni rivojlantirganligi tan olinadi. 

Ekologik sertifikatlar va markalar: Yashil iqtisodiyot asosida ishlab chiqilgan turizm 

xizmatlari ekologik sertifikatlarga ega bo‘lishi mumkin. Bu esa brendning ekologik jihatdan 

mas’uliyatli ekanligini ko‘rsatadi. 

Milliy turizm brendini shakllantirishda barqaror rivojlanishga hissa qo‘shishning bir 

necha yo‘llari mavjud: 

Yashil iqtisodiyot orqali turizmda, qayta tiklanadigan energiyalardan foydalanish va 

ekologik toza transport tizimlarini joriy etish mumkin. Bu, o‘z navbatida, iqlim o‘zgarishiga 

qarshi kurashishda muhim ahamiyatga ega. 

Yashil iqtisodiyot, shuningdek, iqtisodiy-ijtimoiy barqarorlikni ta’minlashga yordam 

beradi. Turizm sektoridagi barqarorlik, mahalliy aholi uchun yangi ish o‘rinlari yaratish, 

iqtisodiy o‘sishni rag‘batlantirish va atrof-muhitni muhofaza qilishga asoslanadi. 

Yashil turizm orqali milliy brend o‘zining ekologik mas’uliyatini namoyish etadi va 

raqobatbardoshligini oshiradi, bu esa global bozorga chiqishda katta yordam beradi.  

Xulosalar 

Mintaqada milliy turizm brendini shakllantirishda iqtisodiy innovatsion rivojlanish 

tendensiyalari va barqarorlikni ta’minlashda, innovatsion texnologiyalarni joriy etish, 

ekoturizmni rivojlantirish, mahalliy iqtisodiyotni qo‘llab-quvvatlash va madaniy merosni 

saqlash kabi omillar milliy brendni shakllantirishda asosiy ahamiyatga ega. Barqaror 

rivojlanishning ta’minlanishi orqali, turizm sohasida iqtisodiy, ijtimoiy va ekologik 

muvozanatni saqlab qolish mumkin. Bu esa o‘z navbatida, milliy turizm brendining 

raqobatbardoshligini oshiradi va uning uzoq muddatli muvaffaqiyatini ta’minlaydi. 

